
¥ ta nutse cikin kogin matsaloli kamar,

‘ bashi da yaKe-yaKe da fari da cutar

Kanjamau. Sun kasa tunanin

muhimmancin Afirka da al’'ummarta ga sauran al’'ummar

duniya, ko kuma yaya duniya take son ganin ci gaban

Afirka. A watan Yuli ni (da dukan ma’aikatan sashena)

mun mayar da hankalinmu a kan muhimman abubuwa

biyu da aka ba da labarinsu a wannan wallafar ta Magama.

Ziyarar Shugaba Bush zuwa Kasashen Afirka da Babban

Taron shekara-shekara na shida na Kungiyar Sullivan,

Kungiyar da ke hangen muhimmancin Afirka, kuma ta

Kudiri aniyar tallar Afirka a idon duniya. A tarihin ’yancin

Amirka na tsawon Shekaru 227, Amirka ta zabi

shugabanni 42. Shugaba George Bush shi ne shugaban

Amirka na uku da ya ziyarci nahiyar Afirka. Saboda haka,
wannan ziyarar tana da tasirin gaske.

Shugaba Bush ya ziyarci Kasashen Afirka biyar, kuma
Nijeriya ce Kasa ta Karshe. SaKonsa ga shugabanni da
al’ummomin Kasashen da ya ziyarta shi ne Kawance da
aiki tare domin warware matsalolin Afirka. Da zarar
Majalisar Dokokin Amirka ta zartas da dokokin da
shugaba ya kai mata, Kasashen Afirka da ke da burin
gyara harkokin siyasa da tattalin arzikin Kasahensu, za
su sami taimako daga sabon shirin ba da taimakon raya
Kasa. Gwamnatin Amirka ta yi alkawarin ba wa Kasashen

Afirka taimakon dala miliyan 100 domin yaKi da
ta’addanci. A dukan lokaci akan ba da sharadi kafin ba
da taimako ga shugabannin Kasashen Afirka da ke da
bukatar aiwatar da canje-canjen manufofin gwamnatinsu
na kyautata halin rayuwar al’'ummarsu. Babbar nasarar
wannan shirin shi ne yawan Kasashen Afirka da suka
amfana da wannan shirin. Al’ummar Afirka za su yi kuka
da shugabanninsu, muddin shirin ya kasa cin nasara.

Dacewar ziyarar Shugaba Bush da Babban Taron
shekara-shekara ta Kungiyar Sullivan, ya ba wa Shugaban
damar halarta da yin jawabi ga mahalarta taron a Nijeriya
aranar 12 ga Yuli. Shugaba Bush ya bayyana manufofinsa
dangane da Afirka, kuma ya ba da sanarwa cewa
Hukumar Raya Kasashen Waje ta Amirka za ta ba wa
Kungiyar Sullivan tamakon kudi dala miliyan 5 sabaoda
ta turo malaman makaranta 90 zuwa Afirka domin su
koyar da malaman Kasashen Afirka 14,000 wadanda za
su horar da dalibai miliyan daya da dubu dari. Wannan
taimakon zai Karfafa ayyukan Kungiyar da ta shirya
babban taron, wadda hanya ce ta tunawa da manufofin
marigayi Leon Sullivan.

BaKaKen fatar Amirka da sauran al’ummar Afirka da
suke Kasashen duniya sun halarci babban taron, na tsawon
kwanaki hudu, a inda suka fito da manufofin taron a kan
fannonin kiwon lafiya da aikin gona da ilimi da
makamashi da cinikayya da zuba jari, domin bunKasa
tattalin arzikin Kasashen Afirka. Babban taron da ziyarar
Shugaba Bush suna bayyana irin dimbin arzikin da Afirka
take da shi. Lokaci ya yi da ’yan Afirka za su mutunta
kansu, sa’annan su dauki Kwararan matakan canje-canje

su kansu da kansu. Claudia & Unyase

Bush Ya Kammala Zlyarar Kasashen Aﬁrka Blyar
A Nijertya

Daga Jim Fisher-Thompson
Wakilin Mujallar Washington

hugaba George W. Bush ya
kashe ranar ziyararsa ta Karshe
daga Yuli 8-12 yana ziyarar Asibiti
da ke da shiri na musamman ga masu
fama da cutar Kanjamau, sa’anan
kuma ya halarci Babban Taron
Shekara na Leon Sullivan. Haka nan
kuma an girmama shi da gaisuwar
ban girma da buga bindigogi sau 21
a yayin wata liyafa a Fadar
Gwamnatin da ke kusa da dutsen
Aso. Shugaba George W. Bush tare da Shugaba Olusegun Obasanjd suna sauraron taken
Sa’ilin da ya sauka a Filin SauKar Kasashensu biyu a Fadar Gwamnati a Abuja.
Jiragen Sama na Nnamdi Azikiwe da
daddare shi da matarsa Laura, a
matakin Karshe na ziyarar Kasashen
Afirka, ya ziyarci Babban Asibiti na
Musamman. Asibiti mafi girma mai
gadaje 200, wanda aka Kayarta da shi
da likitoci da ma’aikatan jinya sama
da dubu daya, a birnin Abuja.
Shugaban na Amirka yana taimaka
ma Afirka wajen yaKin kawar da
miyagun cututtuka masu kisa, kamar
Kanjamau da zazzabin cizon sauro,
da tarin fuka. Wannan taimakon
yana cikin tsarin manufofin
gwamnatinsa na taimaka ma
Kasashen Ketare. Wani babban
jami’in gwamnati, wanda ke cikin
’yan rakiyar Shugaba Bush, ya ce
daga shekarar 1999 zuwa 2003,
gwamnatin Amirka ta kashe tsabar
kudi dala miliyan 65 ga taimakon
raya Kasa ga Nijeriya. Ya Kara da
cewa a kasafin kudi na shekarar

2004, Amirka ta shirya kashe kudi L i
dala miliyan 35 ga Nijeriya. Shugaba Bush tare da Uwargidansa Laura na karbar sakon maraba daga *ya’yan
e, Nijeriya a Fadar Gwamnatin Kasa da ke Abuja. A hagu akwai Babban Daraktan Birnin
A babban asibiti na Kasa, Bush ya Tarayya, Abuja, watau Dr. Mu’azu Aliyu Babangida.

Tawagar Shugaba Bush. Dr. Condoleeza Rice (biyu daga hagu), Colin Powell (uku
daga hagu), Uwargidan tsohon Jakadan Amirka a Nijeriya, Donise da mijinta
Ambasada Howard F. Jeter (na hudu da na biyar daga hagu). Sai kuma Uwargidan
Shugaba Bush, Laura (na biyu daga dama). Uwargida Stella Obasanjo ce ta farko daga
dama.

—~

e
-

Shugaba Bush na gaisawa da mata da jarirai a Asibitin Tarayya na musamman, a
bangaren da ake kula da wadanda suke dauke da Kwayoyin cutar HIV wadanda suka
bayyana kansu.

yi jawabi ga mata ta yadda za a kare
jarirai daga kamuwa da cutar
Kanjamau daga iyayensu mata, a
Cibiyar kiyaye jarirai daga kamuwa
da Cutar Kanjamau daga wajen
iyayensu mata. Shirin yaKi da
yaduwar cutar Kanjamau ya fara ne
daga Hukumar Raya Kasashen Waje
ta Amirka da Cibiyar Yaki da
Manyan Cututtuka ta Amirka.

Bush ya sadu da uwa da da dake
dauke da Kwayoyin cutar Kanjamau,
kuma ya shiga cikin tattaunawar
yadda za a ba masu fama da cutar
maganin kariya da kuma irin
taimako da za a yi ma wadanda suka
kamu da cutar, ta yadda za su ci gaba
da gudanar da kyakkyawar rayuwa.
Daga bisani ya sanar da masu halartar
taron Sullivan wannan jawabin.

Lokacin da Bush ke sanya hannu
a shirin Amirka na shugabantar yaKi
da cutar Kanjamau da zazzabin cizon
sauro, doka ta shekarar 2003, a watan
Mayu, ya yi jawabin a kafa doka ta
musamman a kan wadannan
cututtuka. A Kasashen Afirka kudu
da sahara misalin kashi 10 na
magidanta ke dauke da Kwayoyin
cutar Kanjamau. Adadin da ya zace
mutane miliyan 25, har da kashi uku
na matasa ’yan Kasa da shekaru 15.
Kowace rana Karin mutane 14,000
ke kamuwa da cutar a Afirka, haka
nan kuma kowace rana misalin
mutane 8,500 ke mutuwa a
sanadiyyar kamuwa da cutar.

Bayan ziyarar Shugaba zuwa
Babban Asibiti na musamman na
Kasa, wani babban Jami’in
Gwamnatin Amirka ya shaida ma
’yan Jaridu cewa duk wajen da Bush
ya ziyarta a Afirka sai ya duba
kayayyakin kiwon lafiya na yaKi da
cutar Kanjamau, saboda irin
damuwar da yake da ita dangane da

cutar Kanjamau.

A Nijeriya, jami’an gwamnati sun
Kiyasta cewa misalin kashi biyar
zuwa shida na ’yan Nijeriya ke
kamuwa da cutar Kanjamau. Wannan

Jawabin Shugaba Bush Sa’ilin Da Ya Ziyarci
Fadar Gwamnati A Abuja Da Na Shugaba
Obasanjo

adadin ya kai kashi 10 na al’'ummar
duniya da ke kamuwa da cutar.
Saboda haka wannan babbar matsala
ce.Sa’ilin da yake jaddada
maganarsa, sai jami’in Gwamnatin
Amirka ya ce ina tsammani akwai
muhimman abubuwa da za a gudanar
a Nijeriya. Muhimmin abin shi ne
Shugabancin Nahiyar zai fito ne daga
Shugaba da jami’an gwamnatin
wannan Kasar, da kuma ayyukan raya
Kasa da Kungiyoyi masu zaman
kansu za su gudanar. Hukumar Raya
Kasashen Waje ta Amirka tana aiki
kai tsaye da Kungiyoyi 110 masu
zaman kansu dangane da yakKi da
cutar Kanjamau.

Bayan sun kammala ziyarar
Babban Asibitin, Bush tare da ’yan
rakiyarsa da suka hada da Sakataren
Harkokin Waje, Colin Powell da mai
ba da shawara a kan Harkokin Tsaro
Condoleeza Rice sun tafi Fadar
Gwmanatin Nijeriya da ake kira Aso,
a nan sojojin Nijeriya na Fadar
Shugaban Kasa suka buga bindiga
sau 21 saboda girmama Shugaban ,
sa’an nan sai sojojin Bajudala suka
kada taken Kasashen biyu watau
Amirka da Nijeriya, bayan sun
kammala buga taken Kasashen sai
Shugaba Bush ya duba faretin Sojoji
su 200 daga Burged na Uku,
Rundunar Sojojin da ke gadin
Shugaban Kasar. Duba bikin faretin
an gudanar da shi ne a katafariyar
fadar gwamnati ta Aso.

Bayan an kammala bikin faretin, sai
Shugaba Bush da mai masaukinsa,
Shugaba Obasanjo suka gana da juna

Duba Shafi Na 17

SHUGABA OBASANIJO:

Babban girmamawa ne da kuma farin ciki in yi maka barka da zuwa
Kasarmu Nijeriya. Ina miKa maka kyakkyawan fatan alaheri a wannan
ziyara mai cikakken tarihi zuwa Nijeriya da Afirka gaba daya.

Tuni a cikin jawabin Shugaba, ya yi nunin cewa al’amura suna
canzawa, tun Karshen yaKin Cacan baki. Babu tantama al’amuran
duniya suna canzawa, sababbin al’amura da suka shafi jama’a suna
tasowa - Kasashe suna neman sababbin abokai tare da yin la’akari da
abin da suka faru a baya, duka domin a sami kwanciyar hankali da
zaman lafiyar duniya.

A wannan duniya mai sabon salo, duniya ta amince Amirka ce babbar
Kawa, a fannonin siyasa da tattalin arzikin Kasa da tsaron Kasa. Saboda
haka, mun gamsu da maKasudin wannan ziyarar taka zuwa wannan
Nahiyar, wannan ya nuna cewa Afirka ta zama muhimmiyar Kasa a
idon duniya. Muna nuna godiyarmu dangane da ziyarar da ka kai wasu
Kasashen Afirka hudu ga shi yanzu ka zo Nijeriya. Wannan yana nuna
cewa ba za a mayar da Afirka saniyar ware ba, a wannan duniya mai
sabon salo.

Mu a Afirka, mun fahimci irin nauyin da ya rataya a wuyanmu
dangane da raya Kasarmu, kuma mu ne ke da hannu a kan duk abin da
ya same mu na kirki ne ko na tsiya. A fili yake babu wata Kasa da za ta
gyara tattalin arzikinta ba tare da taimako daga Kasashen waje ba, daga
wajen abokanai da masu fatan alheri. Shi ya sa muke bayyana
godiyarmu, saboda irin gudummawa da Amirka ta jima har yanzu take
yi, musamman a cikin Kungiyar Kasashe Takwas masu arzikin
masana’antu, wadanda ke goyon bayan sabon tsarin Kungiyar Tarayyar
Afirka, mai manufar raya tattalin arzikin Kasashen Afirka. Kamar yadda
ka sani, Shugaba, manufar Kungiyar NEPAD ita ce mu mayar da Afirka
Kasaitacciyar Nahiya.

Ta hanyar tsarin NEPAD, shugabannin Afirka sun yi ma al’'ummar
Afirka alkawarin yin aiki tare wajen inganta tattalin arzikin Kasa da
halin rayuwar al’'umma. NEPAD ta mayar da hankalinta ne a kan
abubuwa da ke da kima a idon duniya, kamar mulkin dimokuradiyya,
kiyaye hakKin bil Adama da kiyaye doka da oda da yaki da rashawa da
cin hanci da warware tashe-tashen hankula da yaki da ta’addanci. Muna
fata Kungiyar NEPAD za ta kyautata matsayin Afirka a idon duniya.

A nan gida Nijeriya mun sami ci gaba wajen inganta mlkin

dimokuradiyya da gudanar da sauye-sauye a gwamnati da tattalin arzikin Kasa. Haka nan kuma mun Karfafa
matsayin tsaro a wannan nahiyar. Wadannan wurare suna bukatar fahimtar juna da hadin kai da taimakon kudi
daga Kasashen duniya. Na san za ka yarda cewa sauye-sauye a cikin Kasa yana da nasaba da ci gaban nahiyarmu
da duniya baki daya.

Na goda shugaba.

JAWABIN SHUGABA BUSH

Ina mai cike da farin ciki da na kasance tare da kai a matsayin bakonka, ko da yake mun sadu kamar so uku
ko hudu, a kowane lokaci kana gayyatata zuwa Kasarka — daga Karshe ga ni na zo, kuma ina cike da farin cikin
zuwa Kasarka.

Saurare ni — Nijeriya muhimmiyar Kasa ce a Nahiyar Afirka. Saboda gaskiyarka da Kwazonka, kana daya
daga cikin muhimman Shugabannin Afirka. Ina farin ciki da na kasance tare da kai a nan.

Na fahimci irin damuwarka dangane da cinikaiya da kasuwanci, muna duba yiwuwar zama daya daga cikin
manyan abokan harkokin cinikaiyar Nijeriya. Na fahimci damuwarka dangane da harkokin tsaro, kuma za mu
yi aiki tare da Nijeriya da Kungiyar Tattalin Arzikin Kasa ta Afirka ta Yamma a kan rikicin Liberiya. Na gamsu
bisa manufofinka a kan ilimi, kuma Amirka a shirye take ta taimaka maka.

Babban abu mafi muhimmanci, shugaba shi ne na amince da fadin gaskiyarka komai dacinta, yayin da ka na
mijin kokari dangane da yaKki da yaduwar cutar Kanjamau. A batun gaskiya kai Shugaba ne na duniya a kan
matsalar cutar Kanjamau. Lokacin da Majalisar Dokokin Amirka ta zartas da dokar yaKi da cutar Kanjamau,
dokar za ta yi aiki kafada da kafada da shugabanni irinka wajen ceton rayuka, lallai zamu taimaka maka.

Saboda haka, shugaba ina farin cikin kasancewa tare da kai. Na dade ina dokin wannan ziyarar. Ina
sha’awar irin salon shugabancinka, ina sha’awar abokantakanmu.

Na gode Kwarai da gaske.

Tambaya: Shugaba ka amince da jawabin Daraktanka na Cibiyar LeKen Asiri (CIA).

Mr. Dickens: Na gode muku duka na gode.

Tambaya: An Warware matsalar?

Shugaba Bush: A kan me?

Tambaya: Ka yarda matsalar ta wuce?

Shugaba Bush: Haka ne.

Tambaya: Yaya batun Liberiya? Amirka ta shirya tura sojojinta zuwa Liberiya?

Shugaba Bush: Shugaba Obasanjo da ni yanzu muka gama tattaunawa a kan Liberiya. Za mu tura tawagar
sa ido a Kasar. Za mu so sanin abin da ya kamata mu yi domin cimma manufofinmu. Manufarmu ta farko shi
ne Mr. Taylor ya bar Liberiya, kuma ya yarda zai bar Kasar. Ina son in gode ma Shugaba Obasanjo domin
fuskantar wannan matsalar. Matsalar tana da girma, amma ya fuskance ta. Duniya ma ta gode masa.

Na biyu shi ne muna son a tsayar da fada saboda haka za mu so sanin matsayin tsayar da fada. Na uku shine
muna da nauyin rage wahaloli da jama’a ke fuskanta, saboda haka za mu so mu san abubuwan da mu ke
bukata saboda haka har yanzu muna duba lamarin. Na gaya ma Shugaba Obasanjo cewa za mu shiga cikin
shirin. Za mu ba da bayanin shirye-shiryen sa’ilin da muka fahimci duk lamarin.

Kudirin Amirka Kan Afirka

Kasashen Afirka, alkawari da kyakkyawar dama

suna zaune kafada da kafada da cututtuka da
yaKe-yaKke da talauci. Wadannan matsololin suke
kawo cikas ga manufofin Amirka na kare martaba da
mutuncin bil Adama — babbar manufarmu ita ce yaki
da ta’addanci da kuma kare muradin Amirka. Za mu
yi aiki da wasu domin gina Afirka mai cikakken *yanci
da Karuwar arzikin Kasa.

Mu da Kawayenmu za mu taimaka wajen gina
Kasashen Afirka da ke shirin rushewa, za mu taimaka
musu ta yadda za su kare bakin iyakokin Kasashensu,
tare da samar da Kwararrun jami’an tsaro domin kare
yankunan daga fadawa hannun ’yan ta’adda. Har
yanzu babu abin da ke faruwa a Afirka sai kashe-
kashen rayuka da yaKe-yake har ya tasamma wuce
bakin iyakokin Kasashe. Kafa KwakKwarar Hukumar
Tsaro da za ta fuskanci wannan Kalu-bale shi ya fi
dacewa.

Dabarun Tsaro Na Kare Afirka:

Girma da fadin Afirka na bukatar sabuwar dabarar
tsaron Kasa. Wannan gwamnatin za ta bullo da
sababbin dabaru iri uku saboda Nahiyar Afirka.

Manyan Kasashe da ke da muhimmanci ga
makwabtansu kamar Afirka ta Kudu da Nijeriya da
Kenya da Habasha su ya kamata su duba yiwuwar
kafa irin wadannan dabarun tsaron Kasa.

Hadin gwiwa da manyan Kasashen duniya, da
Kawayen Kasashen da manyan cibiyoyin tsaro na
duniya, na da muhimmanci wajen sasanta rikice-rikice
da kafa rundunonin kiyaye zaman lafiya.

Kasashen Afirka da suka aiwatar da canje-canje a
yankunansu, wajibi ne a gare su su Karfafa hanyoyin
kawar da duk wata barazana.

Babu ko shakka, ingantaccen tafarkin siyasa, da
tattalin arzikin Kasa, su ne kyawawan hanyoyin samun
ci gaba a Kasashen Afirka Kudu da Sahara, inda yake-
yaKen kabilanci da na Addini a kan son abin duniya
da mulki suka zama ruwan dare.

Manufar Kungiyar Tarayyar Kasashen Afirka na
tabbatar da mulkin adalci da rungumar nauyin da ya
rataya a wuyar zababbiyar gwamnati, akwai
kyakkyawar damar dorewar mulkin dimokuradiyya

a Nahiyar Afirka.
Kwararan Manufofin Bush, dangane da Afirka.
1. Sababbin dabaru da za a yi aiki da su
Yin aiki tare da manyan Kasashe a kowane
yankin Nahiyar
Taimakon Kungiyar Nahiyar
Hada kai da Kungiyar Tarayyar Kasashen Afirka.

2. Aiki da muhimman manufofi
Yaki da cutar HIV wadda ke haddasa cutar
Kanjamau
Inganta mulkin dimokuradiyya ta tattalin arzikin
Kasa.
Kyautata kwanciyar hankali da zaman lafiyar
Nahiyar

3. Hanyoyin Tattaunawa
Gwamnati da ke gudanar da adalci
Gyare-gyaren tattalin arzikin Kasa
Inganta fannonin kiwon lafiya da ilimi.

4. Inganta Tattalin Arzikin Kasashen Afirka

Shugaba Clinton ya ba da sanarwar kafa Cibiyar
AGOA ranar 16 ga Mayu, 2001

An Kaddamar da Cibiyar AGOA a ma’aikatar
Harkokin Waje ta Amirka a ranakun 29-30 ga Oktoba.

Shugaban Amirka da Sakataren Kudi, Ciniki da
Aikin Gona da Mai ba da shawara a kan Harkokin
Tsaro da Kantoman Hukumar Raya Kasashen Waje ta
Amirka da Ministoci 35 daga Kasashen Afirka suka
halarci taron.

Taron ya tattauna hanyoyin da za a kyautata
harkokin ciniki da kasuwanci na Kasashen Afirka.

5. Kanjamau

Cutar Kanjamau ta samar da yara marayu 11,000
a Afirka kudu da Sahara.

Gwamnatin Bush ta Kaddamar da shirin yaKi da
cutar Kanjamau a duniya. Gwamnatin ta ba da taimakon
dala miliyan 200. Kawo yanzu gwamnati ta kashe kudi
dala miliyan 500, shekarun 2002 da 2003.

Gwamnatin Amirka za ta samar da kudi dala
biliyan 15 a wannan shekara saboda yaki da yaduwar
cutar Kanjamau a Kasashen duniya. |

Bush Ya Ce Al’'ummar Afirka Za Su Zabi
Makomarsu Da Kansu

Daga Susan Ellis
Wakiliyar Mujallar Washington

Sa’ilin da yake jawabi a wajen
taron Leon Sullivan a Abuja
ranar 12 ga Yuli, Shugaba Bush ya
sanar da masu halartar taron cewa ya
yi imani Afirka tana da kyakkyawar
makoma, domin ya amince da
abubuwa masu kyau da KoKarin
neman abin duniya daga maza da
mata na wannan Nahiyar. Ya Kara
da cewa da kyakkyawar dama,
al’ummar Afirka za su zabi
makomarsu da kansu.

Bush ya halarci taron tare da ’yan
rakiyarsa da suka hada da Sakataren
Harkokin Waje, Colin Powell da Mai
ba shugaban Kasa Shawara a kan
Harkokin Tsaro, Condoleezza Rice
da tsohon Dan Majalisar Dokoki, JC
Watts, wanda ya gabatar da shi a
wajen taron. Ya yi magana cikin
annashuwa dangane da Shugaban
Nijeriya, Olusegun Obasanjo, wanda
wani hafsan soja ya yi masa rakiya
zuwa wajen taron, da ke cike da
fara’a da a nashuwa.

Bush ya sami yabo da tafawa daga
yan Nijeriya da BakaKen Fatar
Amirka da kuma Turawan Amirka a
ranar farko ta babban taron mako
guda na Leon Sullivan karo na shida.
Wannan ita ce ranar Karshe ta ziyarar
da Bush ya kawo Kasashen Afirka
biyar. Anyi masa tafin ne, sa’ilin da
yake bayyana cikakken goyon
bayansa ga KoKarin Kasashen Afirka
wajen yaKi da ta’addanci a wasu
Kasashen Gabashin Afirka da yaki
da cutar Kanjamau, a duka fadin

Kasashen Afirka.

Haka nan kuma an
tafa masa lokacin da ya
ce Amirka za ta taimaka
ma Nahiyar Afirka ta
more dimbin albarka-
tunta, ta kuma taimaka
a kawo Karshen yaKe-
yaKe har da na Sudan da
Kongo da Ivory Coast
da Liberiya.

Dangane da Liberiya,
Bush ya ce Amirka ta
goyi bayan a tsayar da
fadace-fadacen wanda
aka sanya hannu a
watan da ya shude. Ya
ce ya kamata Shugaba
Taylor ya Kaura daga
Liberiya, domin a daina
zubar da jinin bil
Adama.

Da yake jawabi dangane da
tattaunawa da ya yi da Shugaban
Ghana John Kufour kwanan nan,
sa’ilin da ya shugabanci Kungiyar
Tattalin Arzikin Kasa ta Afirka ta
Yamma, Bush ya ce ya ba shi
tabbacin cewa Amirka za ta yi aiki
kafada da kafada bisa Kudirin
Majalisar Dinkin Duniya, kuma zai
so ganin Kungiyar ECOWAS ta
shugabanci tsayar da fada da kuma
miKa mulki cikin lumana a Liberiya.

Da ya juya kan ta’addanci, Bush
ya ce ya Kudiri aniyar ba da kudi dala
miliyan 100 domin yaki da
ta’addanci a Afirka ta Gabas.
Amirka, ya ci gaba da cewa ba za ta
Kyale ’yan ta’adda su tayar da
hankalin Afirka ba, balle su yi amfani

Shugaba George W. Bush

da Kasashen Afirka su razanar da
Kasashen duniya. Ya ce a yayin
ziyarar tasa ya sadu da shahararrun
likitoci da ma’aikatan jinya bakaKen
fata da suka yi KoKarin ceto rayukan
masu fama da cutar Kanjamau a
dakin shan magani na Tazo da ke
Entebbe a Kasar Uganda da kuma
Babban Asibiti na Kasa da ke Abuja.
Kuma ya saurari jawabai daga wajen
wadanda suka kamu da cutar
Kanjamau maza da mata, kuma suka
ci gaba da rayuna suna ba da tasu
gudunmawa wajen ginin Kasarsu.
Bush ya Kara da cewa ci gaba da
ake samu wajen yaKki da cutar
Kanjamau, ya nuna cewa za a ci

nasarar kawar da cutar daga Afirka.
Duba Shafi Na 11

Babban Taron Sullivan Ya Tattauna Makomar Afirka:
Alkawura Da Cika Su

Daga Susan Ellis

Baibul “Bible” ya ce wata rana
tana zuwa da Habasha za ta sake
miKe hannunta. Na san wannan
ranar ta kusan zuwa. Ko da yake, ba
zan rayu in ga wannan lokacin ba,
amma lokacin ba shi da nisa.
Kanikawa da masu sana’o’in hannu
za su yi jerin tururuwa dubbansu
zuwa Afirka, domin su taimaka
wajen gina Kasaitaciyayar Afirka.

Wanna shi ne kalamin Rabarand
Leon Sullivan, wanda tsohon
Ambasada Andrew Young ya
karanta. Wannan kalamin ya shige
cikin kunne da zuciyar wakilai fiye
da 1,000 mahalarta taron daga
Kasashen Amirka da Afirka, wadanda
suka hallara a zauren taron Otel na
Nicon Hilton a Abuja ranar 14 ga
Yuli.

Ambasada Young da mataimakin
Shugaban Nijeriya, Atiku Abubakar
su ne manya da suka yi jawabi a
wajen taron, kwana biyu, bayan
Shugaba Bush ya yi jawabi ga
mahalarta taron ranar 12 ga Yuli.

A matsayinsa na Shugaban Taron
Sullivan, tsohon Ambasadan Amirka
a Majalisar Dinkin Duniya, Andrew
Young ya karanci wasu sheruda daga
cikin kundin rubuce-rubucen
marigayi Rabarand Leon Sullivan,
mai suna “Gina dan uwa.” Wannan
shi ne kyakkyawar fatan manufar
taron.

Nan ne mahaifata (Amirka) amma
cibiyata tana Afirka. Na yi mafarkin
gina gada da za a Ketare daga Amirka
zuwa Afirka, saboda wata rana
’ya’yana da yan uwana baKaKen fata

maza da mata za su bi ta
kansa ba tare da wahala ba.
Muna cikin tarihin tabbatar
wannan mafarkin in ji
Young. Wannan taron ya
hado kan shugabannin
Kasashen Afirka da
shugabannin bakaKen fata
da fararen fata. Mun
tattaro al’ummar duniya,
domin su tattauna ci gaban
Afirka, saboda Afirka ce ke
baya a tsarin tattalin arzikin
duniya.

Mun ba wannan taron
taken “Nahiyar da ke da
kyakkyawar dama”, ko da
yake muna sane da irin
matsalolin da Nahiyar ke
fuskanta, haka nan kuma
muna sane da dimbin arzikin da ke
binne a Kasa, ba a tono su ba. Akwai
arzikin yawan jama’a da kyawawan
al’adu da kuma dimbin tattalin arzikin
Kasa. Haka nan kuma Allah ya
albarkace mu a wajen wannan taron
da manyan baki daga Nahiyar
Afirka, wakilan taron sun hada da
Ministoci daga Senegal da Swaziland
da Niger da Namibia da Botswana
da Morocco.

Idan muka yi la’akari da matsalolin
da ake fuskanta a duniya a yau, sai
na ce mu yi nuni da ayyukan da
kwamitocin taron za su tattauna a kai.
Sa’an nan na amince kiwon lafiya da
aikin gona su ne tushen arziki da ci
gaban Kasashen Afirka, saboda haka
ban damu in ga Kasashen Afirka sun
tsara kyawawan manufofi da suka
jibinci kiwon lafiya da aikin gona ba
a duniya.

Ambasada Andrew Young

Ko da yake mafiya yawa daga
labaru da rahotonni dangane da
Afirka, sun fi alaka da matsaloli
marasa kyau, amma akwai
kyawawan abubuwa a Afirka
wadanda ba a damu da su ba, in ji
Young, wadanda suka hada da
cibiyar Tuskegee wadda ke gudanar
da sinadarin Kwayar halitta da ke
hana mutum kamuwa da cutar
Kolera.

A gare ni wannan babban abin
al’ajabi ne, ba fararen fata ne kawai
suka shahara a kan samar da Kwayar
halittar zamani ba, sai ga bakaKen fata
sun bullo da sabuwar dabarar da za
ta biya musu bukatunsu.

Na gani a Kasar Senegal, “amma
yaja kunnen jama’a”, mutane sun yi
amfani da maganin gargajiya wajen
rage kamuwa da cutar Kanjamau.
Babu wanda ya yarda da wannan

Malaman Makarantun Amirka Sun Shirya Tarmaka Ma Afirka

Daga Susan Ellis
Wakiliyar mujallar Washington

hugaba George Bush ya sanar a

ranar 12 ga Yuli a wajen Babban
Taron shekara na Leon Sullivan da
aka gudanar a Abuja cewa, Hukumar
Raya Kasashen Waje ta Amirka za
ta ba wa Kungiyar Leon Sullivan
taimakon dala miliyan biyar domin
gudanar da shirinta na turo malaman
makarantu daga Amirka su koyar a
jami’0’in Kasar nan.

Mac A. Stewart, Mataimakin
Shugaban sashen koyarwa na Jami’ar
Ohio a Columbus, ya ce dan
Majalisar Kungiyar Sullivan ya
tattauna da wakilin mujallar Washing-
ton.

Shirin Kungiyar Sullivan, ana
kiran sa Cibiyar Ilimi ta Duniya,
Stewart shi ne Shugaban kwamitin
da ke turo malaman makarantu zuwa
Afirka. Yace a wannan shekara za a
turo malaman makarantu 48 daga
Amirka zuwa Afirka. Ya ce an zabo
Kwararrun malamai 48 daga malamai

fiye da 1,000 da suke bukatar shiga
shirin.

Ya ce Kasashen Afirka sukan fada
mana irin malamai da suke bukata,
mu kuma sai mu nemi malaman.
Ya Kara da cewa a wani lokaci
lamarin kan yi yawa.

Ya ba da misali da lokacin da
Jami’ar Benin ta aiko tana bukatar
malamin lissafi mai digirn—digirgir.
Ya ce mun fi samun malamai daga
fannonin da suka shafi rayuwar

jama’a. Shirin ya tanadi malamai daga
Amirka, sun fi yawa a malaman
makarantun Afirka.

Sabon taimakon kudi da Bush ya
ba da sanarwa a kai in ji Stewart,
wanda ya yi aiki a kwamitai na
tsawon shekara 10, zai ba da damar
shirin ya ci gaba zuwa shekaru biyu
masu zuwa. Su wane ne Amirkawa
da ke da sha’awar su ba da lokacinsu
na tsawon shekara daya ko fiye da

Duba Shafi Na 19

labarin, amma Kungiyar Ford ta tafi
can ta gudanar da binciken jini, kuma
ta tabbatar cewa maganin yana rage
kanuwa da cutar Kanjamau, kuma
yakan Kara tsawon rayuwar masu
kamuwa da cutar. Mataimakin
shugaban Kasa, Atiku Abubakar ya
ari wata kalma daga jawabin Bush
dangane da manufofin Gwamnatin
Amirka da Kasashen Afirka, sai ya
ce mulkin dimokuradiyya ta zauna
da gindinta a Nijeriya. Ya ce za a
iya danganta mika mulki daga
gwamnatin soja zuwa ga gwamnatin
farar hula, da sake zaben Obasanjo

karo na biyu a kan nasara.

A fannin tattalin arzikin Kasa, a
matsayinmu na masu mulki muna da
nauyi da ya rataya a gare mu, watau
na tabbatar da nasarar shirin da
damar bunKasa tattalin Afirka da
shirin ba da taimakon gaggawa na
raya Kasa da sauran yarjejeniyoyin da
aka shirya domin taimaka ma tattalin
arzikin Kasashenmu. Mun mayar da
hankalinmu wajen sake tsare-tsaren
tattalin arzikin Kasarmu.

Dangane da haka, ya sha alwashin
cewa makomar zuba jari a Nijeriya
tana da haske ainun. Masu zuba jari

za su yi gasa a kowane fanni, ga
tashar jiragen ruwa da ba za a biya
haraji ba. Ga KwakKwarar Hukumar
Yaki da rashawa da cin hanci da
kuma wasu matakai kyawawa na
yanayin zuba jari da za a iya
kwatanta shi da na ko’ina a duniya.
Ya ce, duka ma’aikatu da Hukumo-
min Gwamnati an umurce su da su
samar da kyakkyawar yanayi da zai
jawo hankalin masu zuba jari. Kuma
a halin yanzu gwamnati tana shirya
wasu dabaru, saboda ’yan Afirka da
suke Kasashen duniya su yi kwadayin
zuba jari a Nahiyar Afirka. ]

"Yantar da Kasa Daga Hannun Masu Mulkin Kama-karya

Daga Colin Powell
Sakataren Harkokin Waje na Amirka

ani jarumi ya same ni
kwanan nan, kuma vya
bayyana mini irin yadda suke
fuskantar wahaloli a Kasarsu. Akwai
tsoro cikin zukatan jama’ar Kasar.
Akwai tsoron babu wanda yake da
tabbas na abin da zai iya faruwa, idan
muka yi magana. Pius Ncuba,
Acibishofna darikar roman Katolika
na Bulawayo-Zimbabwe ya bayyana
haka. Amma Acibishof Ncuba ya yi
magana ba tare da jin tsoro ba, ya ce
hakkin jama’a a Zimbabwe kowace
rana, sai Kara tabarbarewa yake yi.
Dubban al’'ummar Zimbabwe suna
cikin mawuyacin hali. Miliyoyin
mutane suna fama da yunwa domin
noman abinci a Kasar ya tabarbare, a
shekarar da ta wuce, lokacin da
Shugaba Robert Mugabe ya Kwace
manyan gonaki daga hannun jama’a
wai zai ba wa talakawa baKaKen fata.
Amma wannan muguwar dokar
Kwace filayen gonaki, ta amfani masu
goyon bayan wata jam’iyya ce da
zauna gari banza wadanda ba su da
gonaki. A sanadiyyar haka,
yawancin filayen noma na Zimbabwe
sun koma hannun magoya bayan
Jam’iyyar siyasar ZANU-PF,
Hafsoshin Sojoji da matasa da
abokanansu. Babban abin baKin ciki
shi ne, tattalin arzikin Kasa na Zim-
babwe ya tasamma rushewa.
Gwamnati sai facaka da ruf da ciki
da cin hanci take yi da dukiyar
jama’a. Farashin kayayyaki ya tashi
da misalin kashi 300, rashin aiki ya
kai kashi 70, Karancin abinci da, man
fetur da sauran kayayyakin masarufi
sun zama ruwan dare a Kasar.

Sakatare Colin Powell

Wannan shi ne dalilin da ya sa suka
nemi canjin gwamnati, ko kuma
Shugaba Mugabe ya fahimci cewa
yawan tarzoma da ke faruwa a Kasar
shi ne domin ya yi magudi a wajen
zabe saboda ya ci gaba da
Shugabancin Kasar.

Ranar 6 ga Yuni, ’yan sanda sun
sake kama babban mai adawa da Mr.
Mugabe, watau Morgan Tsvangirai.
Sun kai shi kotu da ankwa a kafarsa
da hannu kafin su ba da belinsa zuwa
ranar 20 ga Yuni. Laifinsa, ya yi kira
ga ma’aikata su daina aiki kuma su
y1 zanga-zanga domin su bayyana
irin wahalolin tattalin arzikin Kasa da
suke fuskanta da kuma Kuntatawa irin
ta siyasa. Kamar yadda ’yan adawa
irin su Myanmar, Daw Aung San Suu
Kyi, Mr. Tsvangirai na gwagwar-
maya ta ruwan sanyi bisa baKin
mulki. Kamar gwamnatin mulkin
soja ta Burma, Shugaba Mugabe da
“yan korensa suna da cikakken iko a
hanunsu, amma ba su da cikakken
mulkin jama’a. A wani lokaci nan
gaba, shugaba Mugabe da ’yan

korensa, ambaliyar mulki za ta wuce
da su, amma sai yaushe hakan zai
faru? Mutanen kirki daga Zimbabwe
nawa ne za su rasa aikin yi da
gidajensu har ma da hasarar
rayukansu, kafin mulkin kama-karya
na Shugaba Mugabe ya kawo
Karshe?

Amirka da Kungiyar Kasashen
Turai sun saka ma Shugabannin Zim-
babwe takunkumin Biza da rike
kadarorinsu da ke Kasashen waje.
Mun dai ba da taimako ga
Gwamnatin Zimbabwe. Mun yi kira
ga gwamnatin sauran Kasashen
duniya su bi sahunmu. Ba za mu gaji
da yin magana a kan tauyen hakKin
bil Adama ba. Za mu ci gaba da
taimakawa ta wasu hanyoyi na
daban, ga jarumawan Zimbabwe
maza da mata wadanda ake tursasa
musu.

Sai dai bukatunmu ba za su sami
nasara cikin hanzari ba, sai tare da
taimakon makwabtan Zimbabwe.
Afirka ta Kudu da wasu Kasashen

Duba Shafi Na 19

Bush Ya Bayyana Sunan Sabon Jakadan Amirka A Nijertya

hugaba George W. Bush ya
bayyana Donald K. Steinberg
daga California a matsayin Jakadan
Amirka a Nijeriya. Sakataren Watsa
Labaru a Fadar Gwamnatin Amirka
Ari Fleischer ya ba da wannan
sanarwar a ranar biyu ga watan Yuli.
Wata rubutacciyar takarda da aka
rarraba wa manema labaru, ta nuna
cewa Steinberg, babban ma’aikacin
diflomasiyya ne, kuma a halin yanzu

shi ke rike da matsayin mataimakin
Daraktan Tsare-tsaren manufofi a
ma’aikatar Harkokin Waje ta Amirka.

Steignberg ya rike matsayi masu
yawa, cikinsu har da matsayin
wakilin Shugaban Kasa da Sakataren
Harkokin Waje na musamman a kan
ayyukan jin kai a duniya, da
Mataimakin Sakatare mai lura da
Kididdigar jama’a, ’yan gudun hijira
da ’yan ci rani.

Bush Ya Ce Al’'ummar Afirka Za Su Zabi

Daga Shafi Na 7

Ganin cewa Afirka ba za ta yi yaKi
da cutar ita Kadai ba, ya yi jawabi
dangane da dokar da ya sanya hannu
a cikin watan Mayu, a inda ya shirya
kashe tsabar kudi dala biliyan 15
saboda yakKi da cutar kanjamau a
Kasashen duniya. Daga nan sai ya
yikira ga Majalisar Dokokin Amirka
a kan ta samar da kudaden aiwater
da shirin domin mutanen kirki da ke
Nahiyar Afirka. Haka nan kuma ya
yi jawabi bisa dimbin tattalin arzikin
Kasashen Afirka, a inda ya ba da
misali da Botswana, Kasar da tattalin
arzikin Kasarta ke saurin habbaka.

Ya ce amma da sauran aiki, a
Nabhiyar, ci gaban Kasa yana bukatar
kyawawan manufofin gwamnati da
kyawawan sauye-sauye ga Kasashen
da suka sami taimakon raya Kasa.

Ta wannan fanni ya ce “Na kafa
wani tsarin taimakon kudi na
musamman a inda za mu ba da
taimakon kudaden raya Kasa ga
gwamnatin da ta gudanar da mulki
bisa adalci, ta kawar da rashawa da
cin hanci, ta Karfafa kafa masa’antu
da cinikayya kuma ta inganta
fannonin kiwon lafiya da ilimin
al’ummarta. Kasashen da suka

Kudiri aniyar gudanar da wadannan
canje-canje, za su sami Karin masu
zuba jarin baKi daga Kasashen Ketare
da Karin cinikaiya da yawan ayyuka
ga jama’ar Kasa. Daga nan sai ya yi
kira ga Majalisar Dokokin Amirka
da ta hanzarta zartas da wannan
dokar domin ya sami sukunin aiwatar
da shirin.

Har ila yau dangane da shirin tayar
da komadar tattalin arzikin Kasashen
Afirka da mallakar gidaje, Bush ya
ce zai so Afirka ta amfana da
Kwarewar Amirka a fannin hada-
hadar kudade. Ya ce ya umarci
Sakataren Kudi John Snow ya yi aiki
tare da Kwararrun Cibiyoyin hada-
hadar kudade na Amirka, kamar
kamfanin Fanny Mae da kamfanin
zuba jari na Kasashen Ketare, domin
taimakawa wajen habbaka harkokin
hada-hadar kudade a Nahiyar
Afirka. Samun damar karbar rance
domin gina gidaje da fara harkokin
kasuwanci zai taimaka ma ’yan
Afirka samun kaiwa ga biyan
bukatunsu. Ya ci gaba da cewa tsarin
bunKasa tattalin arzikin Kasa da
mukarantun mutanen Afirka, dole ne
ya tanadar da zuba jari da aikin yi ga
al’ummar Afirka. Tsarin zai kawar

Steignberg ya taba zama Jakadan
Amirka a Angola, haka nan kuma ya
rike matsayin Babban Darakta mai
lura da harkokin Kasashen Afirka a
Majalisar Tsaro ta Kasa.

Jakada Steinberg ya sami digirin
farko daga Kwalejin Reed.

Sa’an nan ya sami babban digirinsa
daga Jami’ar Toronto, sai babban
digiri na biyu daga Jami’ar
Columbia. ]

da tsoron zuba jari, sa’nan nan ya
tabbatar da zuba jari na dogon lokaci.
Har ila yau ya sake kira ga Majalisar
Dokokin Amirka ta fadada tsawon
shirin ya wuce shekara ta 2008.

Da yake jawabi dangane da
ayyukan raya Kasa a fannonin kiwon
lafiya da ilimi wanda Kungiyar
Sullivan ta aiwatar, Bush ya ce
Hukumar Raya Kasashen Waje ta
Amirka za ta ba wa Kungiyar
taimakon kudi dala miliyan 5 saboda
ta turo malaman makaranta 90 ’yan
asalin Afirka daga Amirka zuwa
Afirka, domin su koyar da malamai
fiye da 14,000 a Afirka.

Domin kaiwa ga manufarmu, ta
samun kwanciyar hankali da Karuwar
arzikin Kasashen Afirka, akwai
bukatar hadin kai tsakanin
gwamnatocinmu, da kuma tsakanin
al’'umomminmu, ’yan kasuwa da
likitoci da ma’aikatan bankuna da
malaman makarantu da malaman
addinai.

Irin wadannan ayyukan alheri ne
da Leon Sullivan yake yi a duk
tsawon rayuwarsa, watau ginin gada
tsakanin Amirka da Afirka, ku kuma
sai ku ci gaba daga wajen da ya tsaya.
Na gode. [ |

MAGAMA Yuni/Yuli 2003

11



Amirka Ta Ba Wa ’Yammata 47 Guraben Karo Ilimi A Yankin
AbuyjaDa Enugu

Daga Musa Ibn Muhammad
Sashen Hulda da Jama’a,
Ofishin Jakadancin Amirka,Abuja

akadan Amirka a Nijeriya mai

barin gado, Howard F. Jeter ya ce
’yammata a Nijeriya na fuskantar
matsalar rashin samun guraben karo
ilimi da kuma tallafin da ya kamata a
wasu fannoni domin inganta
rayuwarsu.

Ambasada Jeter ya yi wannan
hasashe ne lokacin da yake ba da
gurabe 47 ga ’yammata a yankin
Abuja domin Karo ilimi a matakai
daban-daban da ga firamare zuwa
makarantun gaba da firamare. Yace
wannan dalili na rashin samun tallafi
mai ma’ana shi ya sa Amirka ta 6ullo
da shirin ba da tallafin guraben Karo
ilimin ga ’yammata. Ya bayyana
cewa daga lokacin da aka fara
wannan shirin ba da tallafi a shekarar
1999, Kasashe 36 a Afirka ciki har
da Nijeriya sun amfana da shirin.

Babban burin shirin shi ne tallafa
wa ’yammata da ba su da galihu
kamar marayu da kuma wadanda ke
da nakasa wajen samun damar Karo
ilimi.

Zuwa yanzu sama da ’yammata
10,000 ne suka amfana daga shirin a
fannonin Karo ilimi da samar da aikin
yi. Nijeriya ta ci moriyar gurabe 600,
kuma an zabo yaran ne daga jihohi
12 da suka hada da jihohin kudanci
da kuma arewacin Kasar. Wadannan
gurabe 600 su suka fi yawa a fadin
Afirka baki daya.

A jawabinta a bikin ba da guraben,

) )

- 1
Jakadan Amirka mai barin gado, Ambasada Howard F. Jeter na miKa ma wata yarinya
gurguwa, takardar Karo ilimi.

. h .o . 1 Shugabar Shirin, Dr. Sarah Moten ita ma ta mika ma wasu "yammata takardunsu na
uwargidan Shugaban Nijeriya, Stella [ N A T S 1T, Kyautata Ilimi da Inganta Mulkin
Obasanjo ta yaba wa gwamnatin  ERNNOSNENINAZTISBIDINY

Jakadan Amirka Ya Kaddamar Da Cibiyoyin Sadarwa A

Enugu Da Fatakwal

akadan Amirka a Nijeriya mai
barin gado, Howard F. Jeter ya
Kkaddamar da bikin bude Cibiyoyin
Kimiyyar Zamani ta Yankin Kudu
maso Gabas, da kuma ta Kudu maso
Yamma a Enugu da Fatakwal.
Gwamna Chimaroke Nnamani na
Enugu da Ambasada Jeter suka
Kaddamar da bikin bude Cibiyar
Kimiyyar wadda aka gina saboda
amfanin al’'ummomin Jihohin Abia
da Anambra da Ebonyi da Imo da
kuma Enugu a ranar 24 ga Yuni. An
tanadar da na’urorin zamani a
Cibiyar, kamar su komfuta da hanyar
sadarwa ta zamani ta intanet. Shirin
zal samar da ingantattun hanyoyin
kimiyyar labaru na zamani da fadada
harkokin ilimi. Cibiyar kimiyyar
zamanin ta Enugu ita ce ta hudu a
cikin jerin cibiyoyin shida da Amirka
ta gina a Nijeriya. An bude kowace
Cibiya, a yankin siyasa shida na
Kasar nan.
Shirin Amirka Na Taimakon

[limin Mata A Nijeriya

Shirin Kyautata Ilimi da Inganta
Mulkin Dimokuradiyya (EDDI) ce
ke kula da wannan shirin. An
Kaddamar da shi a shekarar 1998,
bisa Kudirin gwamnatin Amirka na
kyautata harkokin ilimi da fasaha a
Kasashen Afirka da kuma Karfafa
gwamnati, ta yadda Afirka za ta shiga
cikin rukunin Kasashen duniya ta
fannin cinikaiya. A shekarar 1999

Amirka ta sa Nijeriya cikin jerin
Kasashe hudu da za ta mayar da
hankalinta a kansu, saboda haka
Amirka ta ba wa ofishin jakadancinta
a Nijeriya kudade da zai gudanar da
ayyukan raya Kasa da kuma kafa
cibiyoyin kimiyyar zamani a
yankunan siyasa shida. Cibiyoyin
kimiyyar zamanin an bude su ne tare
da cikkaken kwazon Jakadan Amirka
a Nigeriya mai barin gado, Howard.
F. Jeter. Manufar Shirin Cibiyar
Kimiyyar Zamanin na da goyon
bayan gwamnati da Kungiyoyin
jama’a. Cibiyar kimiyyar zamanin za
ta ba da damar kafa tsarin kyautata
ilimi da inganta mulikin
dimokuradiyya, da ya ke tsarin yana
bukatar hadin kai da aiki tare da
Kungiyoyin al’'umma. Za a tanadar
da isassun na’urorin hanyar sadarwa
ta intanet domin biyan bukatun
fannonin ilimi. Za a tanadar da
sashen komfuta da hanyoyin sadarwa

Duba Shafi Na 19

Uwargidan Jakadan Amirka mai barin gado, Mrs. Donice Jeter tana miKa kyauta ga
daya daga cikin ’yammatan da suka samu gurbin Karo ilimi a yankin Abuja.

Amirka saboda wannan taimako a
fannin ilimin ’yammata.

Haka kuma a Jihar Enugu, Jakada
Jeter ya ba da takardun guraben Karo
ilimi kyauta na ’yammata 50
wadanda suka fito daga gidajen
masu Karamin Karfi. Shirin ya hada
da wadanda suke da wata naKasa da
marayu.

Shirin ya ba da guraben Karo ilimi
ga ’yammata fiye da 10,000 a
Nahiyar Afirka.

A nan gida Nijeriya, shirin zai
taimaka ma "yammata 600 a jihohi
12 na yankunan siyasa shida na Kasar
nan. |

Manoman Afirka Suna Bukatar Irin Noman Abinci
Na Kimiyyar Zamani

Daga Sarah Bloxham
Wakiliyar Mujallar Washington

Manoman Afirka suna bukatar
amfani da irin shika na noman
abincin kimiyyar zamani, kuma cikin
gaggawa, a cewar wata masaniyar
kimiyya kuma manomiya ’yar
Afirka.

Ta bayyana haka ne a wajen babban
taro na shekara na kwamitin
Kungiyar kamfanonin Noman Abinci
na Kimiyyar Zamani da aka gudanar
a Washington ranar 23 ga Yuni.

Samun damar amfani da hanyoyin
kimiyyar zamani wajen noman abinci
yana da muhimmancin gaske ga
Kasashen Afirka, da suke ta KoKarin
noma abincin da za su ciyar da kansu,
musamman a cikin shekaru uku na
tsananin fari a Afirka, abin da ya
haddasa Karancin abinci. Kuma ya
jefa mutane miliyan 16 daga Kasashe
25 cikin matsananciyar yunwa, in ji
Florence Wambugu, ’yar Kasar
Kenya masaniyar kimiyya, wadda ta
kafa kamfanin shuka irin abinci na
kimiyyar zamani.

Wakilan kamfanonin noman abinci
na kimiyyar zamani daga Kasashe
masu tasowa sun tattauna ta yadda
kamfanonin noman abinci na
kimiyyar zamani za su taimaka ma
Kananan monoman Afirka.

Haka nan kuma sun yi kira ga
gwamnatocin Afirka da na Kasashen
Turai da su taimaka wajen samar da
kimiyyar zamani a kan noman abinci.

Yin amfani da canjin Kwayar
halittar tsirai, zai taimaka wajen kare
shuke-shuke daga kamuwa da
cututtuka da rage yawan ciyayi a
gonaki da kuma inganta dausayin

Mata a kasuwanni na KoKarin sai da garin
rogo.

Kimiyyar zamani na Kwararrun Amirka
na taimakawa wajen KirKiro da dabarun
noma da zai kawar da yunwa.
Kasa ta yadda za ta iya jure ma fari.
Wannan zai taimaka wajen samun
yabanya a gonaki, in ji Wambugu.
Da yake wannan kimiyyar tanade
take cikin irin shuka, Kananan
manoma za su iya amfani da ita da
wasu sauran kayayyakin dabarun
noma na zamani.

Wata manomiya daga Afirka ta
Kudu, Thandiwe Myyeni ta fara
amfani da irin na kimiyyar zamani a

. s il
Manoman Afirka na fama da wahalar nom

kafin su samu dan abin da za su ci.

Sabon waken soya mai dauke da
sinadarin gina jiki, mai kuma yawan
hayayyafa da auki da ake nomawa a Kasar
Amirka.

gonarta ta auduga tun cikin shekarar

1999.

Ta ce tun daga lokacin da ta fara
shuka da wannan sabon irin a gonar
audugarta ta sami Karin kashi 30
zuwa 50 a fili mai fadi kadada 10,
kuma ta sami sauKin aiki a gonar.
“Saboda Karin kudi da na samu, na
gyara gidan kiwon kaji, na kuma sayi
tantan, sa’an nan a yanzu ina da
1sasshen lokaci da zan zauna tare da

’ya’ya na hudu.

Taron ya tattauna matsalolin da
suka dabaibaye shirin amfani da
kimiyyar noman abinci na zamani a
Kasashen Afirka.

An mika sako ga Kasashen Afirka,
a kan cewa sabon tsarin kimiyyar
zamani da zai kawo canji in ji
Wambugu. Ko da yake tuntuni an
san da sakon, amma an karbi sakon
da shakka, tsakanin Kasa da Kasa.

Ta yi gargadi da cewa Kin karba
taimakon abinci da ke dauke da
canjin Kwayar halittar kimiyyar
zamani, ba yana nufin cewa duka
Kasashen Afirka ba suamince da abin
ba ne. Ta ce dalili shi ne an sami
rashin fahimta.

A cewar Wambugu an sami rashin
fahimtar ne saboda Karancin
cikakken bayani dangane da
kimiyyar.

Akwai matuKar bukatar samar da
cikakken bayani ga jama’a in ji ta.
Akwai bukatar zuba jari da ba da

lokaci ga shirin.
Da yake jawabi a madadin
manoman, Peter Rummutla,

Shugaban Kungiyar Manoma ta
Afirka, wanda ke wakiltar Kananan
manoma 25,000 a Afirka ta Kudu, ya

ba da amsa kuma ya yi wasu
tambayoyi. Ya ce “me ya zo da mu
nan? Muna son mu shiga wani jirgin
Kasa da ke tajiya - jirgin Kasa shi ne
canjin zamani in ji shi.

Afirka tana bukatar irin noma na
kimiyyar zamani, domin sanin irin bai
wa da Allah ya ba ta. Abokananmu
a ko ina har da Kasashen Turai ya
kamata su kwana da sanin cewa
Afirka ba za ta iya jure ma bala’in
yunwa ba , in ji shi.

Muna fata wannan kyakkyawar
manufar Amirka a kan irin shuka na
kimiyyar zamani , zai shigo cikin
Kasashen Afirka, in ji Wambugu.
Muna sane da muhimmancin ilimi da
binciken kimiyya wajen shigowa da
wannan sabon irin kimiyyar zamani
zuwa ga manoman Afirka.

Dangane da kiran da Wambugu ta
yi, Shugaba Bush ya yi jawabi ga
mahalarta taron daga bisani ya
jaddada bukatar musayar ilimin
kimiyyar da kuma abinci.
Masana’antunku suna taimaka ma
wannan Kasa, kuma wajibi ne
Kasashen duniya su taimaka wajen
fuskantar Kalu-balen yunwa da ke
addabar miliyoyin jama’a, in ji Bush
ga mahalarta taron.

Amirka da sauran Kasashen duniya
masu arziki, suna da babban nauyi
da ya rataya a gare su na yaki da
yunwa da cututtuka a Kasashe da ke
fuskantar tarzoma in ji shi.

Wajibi ne mu cika alkawarin samar
da abinci cikin gaggawa a lokacin
tashin hankali. Amma bisa shirin
dogon lokaci, dole ne mu taimaka ma
Kasashen da ke fama da fitina wajen
kawar da yunwa, ta hanyar bullo da
shirin kyautata noman abinci irin na
zamani.

An yi nuni da irin amfanin da ke
tattare da irin shukar noman abinci
na kimiyyar zamani, kamar su jure
ma fari da kwari da cututtuka da
Karin yabanyar amfanin gona, a
kowace kadada. Bush ya nuna
takaicin ganin har yanzu wannan
kyakkyawar ci gaba da aka samu a
fannin irin noman abinci na kimiyyar
zamani bai shigo Kasashen da ke
bukatar wannan sabon irin kimiyyar
zamani ba.

Jawabin Karshen taron, wanda
Myyeni ta yi ta ce, “mu Kananan
manoman Afirka muna matuKar
bukatar, irin shuka na noman abinci
na kimiyyar zamani, domin zai
taimaka mana”. [ |

Bush Ya Y1 Maraba Da Sababbin Shugabannin Kungtyar Tarayyar

Kasashen Afirka

- Jawabin Shugaba Bush

na taya Shugaba Joaquim Alberto

Chissano na Mozambique murnar
zabensa sabon Shugaban Kungiyar
Tarayyar Kasashen Afirka. Haka
nan kuma ina mika sakona na taya
murna ga Shugaba Konare na Mali,
saboda zabensa a matsayin
Shugaban Hukumar Kungiyar
Tarayyar Kasashen Afirka. Na
tabbata sabuwar Kungiyar Tarayyar

Kasashen Afirka da wadannan
zababbun shugabanni biyu za su
gudanar da aikinsu haiKkan bisa
gaskiya saboda ci gaban Kasashen
Afirka.

Afirka Kasa ce da ke cike da Kalu-
bale da kuma kyawawan makoma.
Amirka tana cike da kyakkyawan
fatan alheri ga al’'ummar Kasashen
Afirka, na samun zaman lafiya mai
dorewa, ’yanci da ci gaba. Amirka
za ta yi aiki tare da Kasashen Afirka
saboda kaiwa ga wadannan

nasarorin. Kungiyar Tarayyar
Kasashen Afirka tana da nauyi a
wuyanta wajen kawar da Kalu-bale
da ke fuskantar Afirka wadanda suka
hada da rashin kwanciyar hankali da
barazanar ’yan ta’adda da rashin
kiyaye doka da oda da cutar
Kanjamau da talauci da ayyukan jin
Kai.

Ina zuba idon ganin Kungiyar
Tarayyar Kasashen Afirka ta dauki
KwakKwarar makaman tsara
makomar Afirka. |

Amirka Ta Rage Tsawon Lokaci Ta Kuma Inganta
Hanyoyin Karbar Takardun Shiga Kasa Ga Dalibai

aramin Ofishin Jakadar Amirka
da ke Legas ya rage tsawon
lokaci da dalibai ke jiran ganawa da
Jami’an Ofishin Jakadar domin
neman takardun izinin shiga Amirka.
Ku yi la’akari da wannan sabon canji
sabodad mu sami sukunin yi ma
Nijeriya aiki.
Takardun Biza Na Dalibai
Saboda yin la’akari da yawan
dalibai masu neman zuwa karatu a
Amirka a cikin watanin Yuli da
Agusta, Ofishin Karamin Jakadar ya
shirya neman izinin a karo na biyu,
watau bayan watanni shida da neman
izinin farko. Kamar yadda yake a
kowane lokaci ba ka safai dalibai
masu neman karatu a ajin Farko ke
samun takardun Biza ba. Muddin
takardun neman Biza ba’a rubuta ta
a cikin watanni shida ba dalibai mai
neman Biza, a iya kiransa a kowace
Laraba da safe domin yin intabiyu
idan yana da cikakken takardu. Mai
neman a yi masa intabiyu domin
samun takakardun Biza na ranar
Laraba, dole ne ya iso kofar Ofishin
neman Biza na Ofishin Karamin
Jakadar wanda ke Lamba ta biyu
Titin Walter Corrington Crescent da
misalin Karfe 7 na safiyar Laraba.
Idan dalibi ya rubuta takardan neman
Biza a cikin watanni shida, dole ne
ya jira har sai watanni shida sun cika
kafin ya zo wajen intabiyu na ranar
Laraba da safe. Amma idan dalibi
mai neman izinin Biza ya rubuta
takardar neman Biza sa’anan ya aika
ta hanyar sakon gidan waya mai sauri
watau (Kuriya) wannan dalibin za a
iya yi masa intabiyu da zarar an
kammala duk shiryeshiryen

takardunsa.

Daga wannan shekarar, an 6ullo da
sababbin Ka’idodi uku dangane da
takardun neman Biza, wadanda suka
hada da takardar neman bayanan
ziyarar dalibai. Nauyine da ya rataya
a wuyar dalibi ko makarantar dalibin
ya yi rajastan dalibin a shirin, neman
bayanan ziyarar dalibai. A wannan
lokacin makarantar za ta ba wa
dalibin lambar rajastarsa. Dole ne
dalibi ya kasance da Fom 1-20
(watau form F da M na Biza) ko kuma
Fom DS-2019 (na Bizar J) wanda ake
bayar da su ta hanyar cika takardar
neman bayanan ziyarar dalibai. Ba za
a amince da sakoni ta hanyoyin fax,
e-mel ko ta gidan waya ba, wajen
neman rajastan neman bayanan
ziyarar dalibai.

Dalibi zai iya neman Biza idan ya
rage masa kwanaki 90 ya fara karatu,
kamar yadda aka tanadar a Fom 1-
20. Amma dalibi ba zai sami izinin
shigowa Amirka ba, sai bayan
kwanaki 30.

Daga Karshe ana shawartar dalibai
ka da su zauna har sai lokaci ya Kure
kafin su rubuto takardan neman Biza.
Saboda dalilan tsaro, za a Kayyade

yawan wadanda za a yi musu
intabiyu.

Canjen Takardun Biza

Wanda aka yi masa laKabi da tsarin
jefawa cikin akwati, masu bukatar
takardun Biza da suka samu fiye da
sau guda, zasu iya neman canji ta
hanyar miKa Fasfo dinsu a Ofishin
Jakadar, kowace ranar aiki banda
ranar Laraba.

Ka Lura: Sai wadanda aka basu
takardun Biza a cikin shekaru hudu
da suka wuce, da wadanda takardun
Bizar su aikinsa ya Kare a cikin
watanni 12 da suka wuce, sune
wannan shirin ya shafa.

Kananan yara da ke da takardun
Biza ba su cikin wannan shirin. Mai
neman takardun Biza dole ne ya zo
da kansa ya jefa a cikin akwati. Mai
neman izinin takardar Biza ba irin ta
Kaura ba, ba shi da tabbas na samun
takardun Biza.

Dole ne mai neman Biza ya halarci
intabiyu. Masu neman Biza ya
kamata ku sani cewa sai an dauki
lokaci wajen nazarin takardunsu,
abin da zai janyo jinkiri wajen samun
takardun Bizar. Idan komai ya tafi
dai dai za a iya samun Bizar da karfe
2 bayan kwanakin aiki biyu.

Tunawa

Duka masu neman takardun Biza
wajibi ne su kasance suna da:

-Fasfo na Kasa da Kasa, wanda
wa’adin aikinsa bai Kare ba, a Kalla
watanni shida kafin shirin tafiyarsa.

-Ya mallaki Kananan hoton fasfo
biyu masu fadi da tsawo 500mm x
50mm wanda aka dauka a farin
bango ko Kyalle, a cikin watanni shi-
da ba tare da an sa madubi a ido ba.

-Fom 1-20 ko 1-20M (saboda

-Cike takardar neman Biza dai dai

dalibai, wanda aka sanya hannu akai) ~ da sanya hannu a kan Fom DS-156.

-Fom DS-2019 da (Fom J-1).
-Takardan sanarwa daga INS (ko
takarda HIB).

Cike sauran takardar neman Biza,

Fom Ds-157 (na maza daga shekaru

16 da 45 kawai).

-Cike Fom Ds-158 (na dalibai).

-Cike Fom na Iyali idan suna da
aure ko ’ya’ya.

-Biyan kudi dala 100 (ko Naira
12,000). [

Bush Ya Kammala Ziyara

! i

il

Shugaba Bush tare da Uwargidansa Laura, a lokacin da suka ziyarci Asibitin Tarayya a
Abuja.

na dan gajeren lokaci, sa’an nan sai
aka dauki hotuna. A wannan lokacin
ne Shugaba Obsanjo ya ce, Mu
Shugabannin Kasashen Afirka mu ke
da alhakin raya Kasashenmu, haka
nan kuma mu ke da alhakin nasara-
rmu ko rashin nasarmu. Ko da yake
babu wata Kasa da za ta ci gaba ba
tare da taimakon kawayenta da
abokananta ba.

Ya jawo hankalin cewa “ mun yi
na’am da irin ayyukan da Amirka ke
yi a wannan Nahiyar, musamman a
Kungiyar masu arzikin masana’antu
ta duniya. A inda kuke taimaka ma
shirinmu na Kawancen Raya
Kasashen Afirka, kamar yadda ka
sani, Shugaban Kungiyar Kawancen
Raya Kasashen Afirka ita ce
tunaninmu da kuma manufarmu ta
raya nahiyarmu.”

Sa’ilin da Bush ke mai da martani
ga jawabin Obasanjo, ya ce, “Na
gamsu Kwarai da Kwazonka a

fannonin cinikayya da kasuwanci,
kuma muna duba hanyoyin fadada
kasuwanci tare da Nijeriya. Haka
nan kuma na gamsu da KoKarinka,
dangane da kafa sojojin kiyaye
zaman lafiya na Afirka ta Yamma, za
mu yi aiki tare da Nijeriya da
Kungiyar Tattalin Azikin Kasashen
Afirka ta Yamma, a kan matsalolin da
suka shafi Liberiya.

Na yi farin ciki dangane da
manufofinka, a kan ilimi, Amirka a
shirye take ta taimaka. Muhimmin
abu, Shugaba shi ne in nuna farin
cikina da tsayawa a kan gaskiya idan
aka zo kan batun yaKi da cutar
Kanjamau, babu ko tantama kai
shugaba ne na duniya a kan cutar
Kanjamau.

Amirka za ta goyi bayanka duk
lokacin da Majalisar Dokokin Amirka
ta zartas da dokar. Zan so yin aiki da
Shugaba irinka wajen yakKi da cutar
Kanjamau domin ceton rayuka.”

Ayyukansa na Karshe a wannan

ranar, Bush ya yi jawabi ga taron
mutane 1,000 cikinsu har da
Shugabannin Kasashen Afirka da
Manyan Jami’an Gwmanatin Amirka
da Shugabannin Kamfanoni masu
zaman kansu daga Amirka da Afirka,
wadanda ke halartar babban taron
shekara na shida na Sullivan da a ka
gudanar da shi a Abuja.

“Na tabbata dangantaka tsakanin
Amirka da Afirka za ta amfani
jama’ar Kasashen” in ji Bush.

Manufar taron na kyautata
harkokin kasuwancin da fahimtar
juna zai taimaka ainun. “Ina ba ku
tabbacin Amirka za ta cika
alkawarinta.”

Ya ce “za mu taimaka ma Kasashen
duniya.” Amma kuma ya Kara da
cewa, kafin a sami ingantaccen ci
gaban raya Kasa, wajibi ne a
Kaddamar da kyawawan manufofin
gwamnati.

“Shirin taimakon raya Kasa na
musamman wanda na ba da sanarwa
a kai, za mu ba da taimakon ne ga
gwamnatin da ta gudanar da mulki
cikin adalci, sa’an nan ta nesanta
kanta da rashawa da cin hanci, kuma
ta Karfafa kakkafa kamfanoni da
masana’antu masu zaman kansu.
Sa’an nan da inganta kiwon lafiya da
ilimin al’'ummarta.Idan muka yi aiki
tare, za mu taimaka za mu daukaka
makomar al’'ummar Afirka.”

Ban da ziyararsa Nijeriya, Bush ya
ziyarci Senegal da Afirka ta Kudu da
Botswana da Uganda a lokacin
ziyararsa ga Kasashen Afirka. u

Kungiyar Taimakon Karo Ilimi Ta Eisenhower Ta Zabi

Dan Nijeriya

s

g

Dwight Eisenhower shi ne Shugaban
Amirka a lokacin yaKin duniya na biyu. Shi
ne ya yaKi Hitler, ya kuma ci nasarar "yantar
da Turai daga mamayar sojojin Nazi.

Kungiyar masana ta Eisenhower
ta ba da sanarwar zaben Mr.
Olugbenga Timothy Nubi, Shugaban
sashen lura da gidaje na Jami’ar
Legas, a matsayin dan Kungiyar
Taimakon Karo Ilimi ta Eisenhower.
Mr. Nubi zai shiga cikin wani shirin
Kasa da Kasa a shekarar 2004, kuma
zai yi tafiye-tafiye a dukan Kasar
Amirka domin ya samu zarafin
nazarin gine-ginen gidaje. Mr.
Olugbenga zai hadu da ’yan
Kungiyar Taimakon Karo Ilimi na
Kasashe 24, wadanda suka hada da
’yan jarida da shehunnan malamai
masu ilimin fasaha da *yan kasuwa,
masana yanayin muhalli da
ma’aikatan jinya da Jami’an
Gwamnati da Jami’an sashen [limi.

Ana zaben ’yan Kungiyar
Taimakon Karo Ilimi ta Eisenhower
ne bisa cancanta da Kwarewa wajen
aiki da kuma shiga cikin ayyukan
raya Kasa da KoKarin kawo canje-

Olugbenga Timothy Nubi

Tsofaffin *yan Kungiyar Eisenhower a Nijeriya sun hada da
halarci taron ’yan Kungiyar na bana. Farko daga dama ita ce Dehab Ghebreab, Jami’ar
Al’adu ta Sashen Hulda da Jama’a. Sai kuma Uwargida Claudia Anyaso, Shugabar

Sashen Hulda da Jama’a.

canje da sha’awar nazari da kuma
bukatar shugabanci nagari. Mun
tabbata Mr. Olugbenga ya cancanci
wadannan alamomin, in ji Kungiyar.

Ta yi1 imani, wannan damar zai
inganta makoma nan gaba wajen
bincike da taimaka ma gwamnati
yadda za ta tsara manufofin gine-

ginen gidaje.
"Yan Kungiyar wadanda yawansu
ya kai 1,500 sun hada da

shugabannin Kasashe hudu, da
daruruwan mutane da suka riKe
matsayin Ministoci, "yan Majalisun
Dokoki da Manyan Alkalan Kotunan
Koli da Jakadun Kas ashen Waje na

Ana zaben ’yan Kungiyar
Taimakon Karo Ilimi ta
Eisenhower bisa cancanta
da Kwarewa wajen aiki da
kuma shiga cikin ayyukan
raya Kasa

wadanda suka

Kasa da Kasa da daruruwan
Shugabannin al’'ummomi da wasu
shugabannin Kamfanoni masu
zaman kansu da Sugabannin
Jami’0’i. Suna tattaunanwa da
sauran ’yan Kungiyoyin ta Eisen-
hower a dukan fadin duniya.

Kungiyar ta Eisenhower, Kungiya
ce mai zaman kanta, wadda aka kafa
ta ba domin neman riba ba , sai dai
domin musayar ra’ayoyi da kyautata
fahimtar juna, tsakanin shugabannin
Kasashen duniya. An kafa Kungiyar
a cikin shekara ta 1953 ne domin
tunawa da tsohon Shugaban Amirka
Dwight D. Eisenhower.

Kungiyar Eisenhower ta ba wa
masana "yan Kungiyar fiye da 1,500
guraben Karo ilimi daga Kasashe fiye
da 100. Nijeriya tana da dangantaka
da Kungiyar tun a shekarar 1975,
kuma fiye da ’yan Nijeriya 30 suna
cikin shirye-shiryen Kungiyar ta Ei-
senhower. m

18

MAGAMA Yuni/Yuli 2003



’Yantar Da Kasa

Daga Shafi Na 10
Afirka sun fara nuna damuwarsu
dangane da abin da yake faruwa a
Zimbabwe. Amma ya kamata mu
ninka Kwazonmu ta yadda za mu
bayyana ma Shugaba Mugabe ya
mutunta doka da oda, kuma ya shirya
tattaunawa da jam’iyyar adawa. In
ba haka ba, shi da ’yan korensa za su
jefa Zimbabwe cikin mummunar
makoma. Kuma abin da ke faruwa a
Zimbabwe zai ci gaba da kawo rashin
zaman lafiya a Nahiyar.

Akwai hanyar da za a bi wajen

Malaman Makarantun

Daga Shafi Na 9
haka, a ladan kudi KanKane domin
ya koyar a Afirka?

Stewart ya furta haka ne lokacin da
ya ce malaman da ke da sha’awar
koyarwa suna yin haka ne domin
suna son su taimaka ma wasu amma
ba domin kudi ba.

Mun yi baKin KaKarinmu a kan
cimma manufofinmu. Mun tsara
wannan shirin ne domin koyar da
malamai maimakon su koyar cikin
aiki, sannan mu ba su dan Karamin
kudi, kamar yadda ake ba wa ’yan
yima Kasa hidima. A taKaice shirin

Jakadan Amirka Ya Kaddamar Da Cibiyoy1

Daga Shafi Na 13
ta intanet da laburari da dakin taro da
dakin nazari da sashen mulki.
Cibiyar kimiyyar zamanin za ta
taimaka wajen samar da hanyoyin
kimiyyar labaru ta zamani. Shirin zai
taimaka ma makarantu wajen samun
Karin Kwarewa a fannin sana’o’in
zamani. Idan aka yi amfani da su ta
hanyoyin da suka dace, za a iya
amfani da su wajen binciken cutar

warware takaddamar jam’iyyar
ZANU-PF da jam’iyyar adawa, shi
ne ta hanyar canza Kudirin tsarin
mulki, domin a kafa gwamnatin rikon
Kwarya. Bayan shugaba ya sauka,
sai gwamnatin rikon Kwarya ta shirya
sabon zabe. Na tabbata duka ’yan
Zimbabwe za su ba wa wannan tsarin
hadin kai saboda a sake gina Kasar.
Idan haka ya faru Amirka za ta ba da
taimako cikin gaggawa, ta yadda za
a gyara tsarin siyasa da tattalin arizkin
Kasa, kafin a gudanar da zabe.
Sauran Kasashe masu ba da taimako,

na sani su ma za su bi bayanmu.
Idan suka karanta wannan bayanin,
Robert Mugabe da ’yan korensa za
su yi kuka su ce wannan batanci ne,
kada a kula mu. Za su ce lokacinmu
ya zo kuma ya wuce. Kamar yadda
Acibishof Ncuba ya ce, abubuwa sun
lalace ainun a Zimbabwe. Juriya na
jarumawan  Zimbabwe  da
kyakkyawar niyyar makwabtanmu
da cikakken goyon bayan Kasashen
duniya za mu iya ceto al’ummar Zim-
babwe. Wannan shi ne babban abin
da ya kamata kowannenmu ya yi. B

dai na sa kai ne.

Kasar da za su, a can ne za a samar
musu da masauki. Manufar shirin dai
shine sha’awar taimakawa, ko daga
wace Kabila malamin ya fito,
malamin ya kasance yana da nufin
yin wani abin kirki a Kasashen Afirka,
in ji stewart.

Da aka tambaye shi, ko bayan
kammala koyarwar sa kan malaman
za su sami aikia Amirka, sai Stewart
ya ce jami’ 0’in Amirka sukan ba wa
malaman dogon hutu na shekara guda
domin su koyar, har ya ba da misali
da cewa a wannan shekarar

Kanjamau da kyautata harkokin
kasuwanci da mulkin yankunan
Kananan hukumomi da wayar da kan
jama’a da neman hakKin mata. Duka
wadannan shirye-shiryen za a same
su a shirin na musamman.

An bude hudu daga cikin
cibiyoyin kimiyyar zamani shida da
aka shirya kafawa,wadda ke wakiltar
kowace jiha. Cibiyar kimiyyar
zamani ta Enugu ta Kunshi jihohin

makarantun gwamati ta Columbus
(Ohio) ta ba wa malaman da za su
shiga wannan shirin hutu shekara
guda. “ Wannan ita ce makarantar
gwammati da na sani ta ba da wannan
hutun, amma shirin yana tafiya ta
wannan hanyar.” Da yawa daga cikin
malaman da aka yi musu ritaya daga
aiki, sukan fadi a cikin takardunsu na
neman shiga shirin cewa “wannan shi
ne abin da suke son su yi bayan sun
yi ritaya daga aiki, saboda dalilai
biyu. Dalili na farko shi ne domin su
ziyarci Afirka, da kuma bukatar su
taimaka.” [

Abia da Anambra da Eboyin da
Enugu da Imo. Cibiyar ta yankin
tsakiyar Arewa tana Abuja a Cibiyar
Kyautata Harkokin Mata. Cibiyar ta
yankin Arewa maso Gabas tana
Bauchi sai cibiyar yankin Arewa
maso Yamma wadda take Kaduna.
Cibiyar yankin Kudu maso Kudu
tana Kalaba, sai kuma cibiyar yankin
Kudu maso Yamma wadda take
Abeokuta. []

’Yan Nijeriya da ke aiki a Ofishin Jakadancin Amirka da ke a birnin Abuja sun karrama Jakada,
mai barin gado, Howard Franklin Jeter tare da Uwargidansa, Mrs. Donise Jeter a wani bikin
bankwana da suka gudanar a ranar Juma’a, 25 ga Yuli, 2003.

A wannan hoto, akwai Alh. Mukhtari Shitu, Dan Masanin Sabon
i 1" g i Garin Zariya, kuma Shugaban Kungiyar Ma’aikatan ’yan
Na farko, a dama (sanye da gilashi) ita ce mai rikon nfatsayin Nijeriya a Ofishin Jakadancin Amirka da ke Abuja. A dama da
Jakadan Amirka a Nijeriya na wucin gadi, Uwargida Dawn Liberi,ji§ shi, akwai Mr. Brian Browne, Babban Jami’in Siyasa kuma
kuma Shugabar USAID a Nijjeriya. mataimakin Jakada.

L3

]
|

Ambasada Jeter ya samu kyakkyawan yabo daga ma’aikata ’yan
Nijeriya. Chima Onuasiruka ta miKa mata a madadin sauran ma’aikata.

Ziyarar “Jazz Ambassadors” 2003

Makadcfn zamani na Jaz da aka fi sani da suna “Jazz Ambassadors” sun sami kyakkyawan yabo sa’ilin da suka
yi kade-kadesu a Nijeriya, domin nuna irin yawan al’adun Kasar Amirka. Makadan na Jaz yan Amirka su
ne: Miquel Zenon da Antonio Escapa da Alder Valetin sai kuma Reinaldo Corchado. Sun yi wasan kade-kaden Jaz
a tashar Gidan Radiyo na Abuja mai kade-kade da raye-raye (RAythm 94.7 FM). Sun burge masu sauararonsu
da irin salon kade-kade na Latin Amirka wanda ke da nasaba da al’adun Afirka.

Makadan na Jaz sun sheKe ayarsu a Legas da Kalaba da Jas da Fatakwal. Lokacin da suka yi wasa a wadannan
birane, sun jawo hankalin mutane masu sauraronsu. Masu gabatar da shirin Gidan Radiyon kade-kaden na Rhythm
94.7 FMwatau Laviva da Kanen sun bayyana irin salon kidan Jaz din da cewa ya Kayatar ainun. Daya daga cikin
makadan Jaz din daga Amirka, Miguel Zenon ya yi jawabi a madadin ’yan Kungiyar cewa, sun yi murna da ’yan
Nijeriya suke son kade-kadensu. Ambasada Howard F. Jeter ya bayyana makadan na jazz da cewa su ne ke
bayyana tarihi da al’adun Amirka. ]

NAZARI

“Tauraron Afirka zai haskaka duka
Nahiyar wadda take da cikakken ’yanci,
wadda take samun nasarar yaKi da cututtuka
da cikakken zaman lafiya. Hadin kai
tsakanin Kasashenmu biyu zai tabbatar da
wannan hasashen”.

Amirka da Afirka ta Kudu sun amaince
mulkin dimokuradiyya shi ne kyakkyawar
hanyar kare mutuncin bil Adama. Mun san
cewa ’yancin neman arziki shi ne hanyar
inganta tattalin arzikin Kasa, gaba daya
Kasashenmu za su rungumi habakar tattalin
arzikin al’'ummarmu, ta yadda za su Kudiri
kyakkyawar aniyar rayuwa.

-Shugaba George Bush ya furta haka ranar
9 ga Yuli a wajen liyatar da aka shirya domin
girmama shi a Pretoria, Afirka ta Kudu.

A ranar hudu ga Yuli muna bikin murnar
baiwar ’yancin da Allah ya ba mu da kuma
Ka’idojin da ya kawo mana. Muna nuna
godiya saboda soyayya ga iyalanmu da
abokananmu da kuma dama da muke da ita
ta yin tunani da fadin albarkacin bakinmu
da kuma gudanar da addinin da muke so ba
tare da tsangwama ba.

Amirka Kasa ce mai Karfi, kuma Karfinta
yana da amfani ga duniya, babban burin
Amirka shi ne ruwa cikin addini, idan muka
yi la’akari da Karfin zuciyar iyayen Kasa,
da burin al’'ummarmu, babu ko shakka za
mu rungumi Kalu-balen da ke fuskantarmu.

Sakon Shugaba Bush A Bikin Yanci Na

Hudu Ga Yuli, Bikin Tunawa Da Ranar
*Yanci na Shekarar 2003

Bayan yaKin duniya na biyu, mun sami
kanmu tsundum wajen sake gina Turai da
Japan saboda kare su daga barazana ga
’yancinsu. A yau saboda mataki da aka
dauka a kan Kasashen Afghanistan da IraKi,
sake gine wadannan Kasashen ya zama
al’adar Amirka.

Kasarmu ta mika hannun abokantaka ga
abokananmu da kuma tsofaffin abokanan
adawarmu. Amirka tare da Kawayenta a
Kasashen duniya suna KoKarin samar da
dauwamammen zaman lafiya a Gabas ta
Tsakiya kuma ba za su sami kasala wajen
gudanar da ayyukan ba.

A Afirka, Amirka tana aiki tare da
Kawayenta wajen kawo Karshen rikice-
rikice da ke son su jefa nahiyar cikin rudant,
ba mu tsaya a kan yaKin cikin gida na
Liberiya kawai ba. Muna shugabantar
babban yaKi, watau yaKin kawar da
cututtuka da talauci da almubazzaranci da
dukiyar jama’a da mulkin kama-karya, da
rashin samun ci gaban tattalin arzikin Kasa.

Kamar yadda Thomas Jefferson ya taba
fadi a baya, ya ce an kafa Kasarmu ne bisa
tafarkin juyin-juya hali kuma ta kafu bisa
’yanci sa’an nan mulkinta ya daukaka — ba
ta da nufin sadaukar da wannan shugabanci
ga wata Kasar duniya ko wasu Kungiyoyin
jama’a da suka shahara wajen Kuntata wa
bil Adama.

-Jawabin Jakada Howard f. Jeter
ranar 4 Ga Yuli A Otel Sheraton na Abuja.

Edita,

Bayan gaisuwa mai yawa tare da
fatan lafiya ga dukkan ma’aikatan
mujallar Magama.

Bayan haka, na rubuto muku
wannan wasika ne don in nuna
farin ciki na game da KoKarin da
kuke yi wajen wayar da kan
mutane a wannan lokaci, a duk
fadin duniya. Ina fatan mujallar
Magama za ta ci gaba da wannan
babban aiki na wayar da kan
jama’a.

Daga Karshe, nake rokKon ku da
ku rika aiko min da Magama a
wannan adireshi nan gaba.

Dr. Suleiman Bogoro

(Coordinator/CEO, FacE-PaM,
Bauchi)

Zuwa ga Edita,

Assalamu Alaikum,

Bayan dubun gaisuwa mai yawa
tare da fatan alheri to Allah ya yi
jagora, amin. Ni dai ba baKo ba ne
gurin karanta wannan mujalla ta
Magamato amma sai dai ni baKone
gurin rubuta muku wasiKa.

Na rubuto muku wannan wasika
ne kuwa domin yaba muku bisa ga
wannan al’amari na wallafar
mujalla da ke kunshe da bayanai
masu matuKar muhimmanci ga
al’ummar wannan zamani.

Kuma na ji dadin yadda ba ku
takai ce wannan mujalla ga abu
guda ba kawai, domin kuwa kukan
yi batu a kan harkokin lafiya da
noma da kiwo wanda ke da
mutuKar taimako ga mutanen da ba
sa da sukunin zuwa asibitoci ko
cibiyoyin kiwon lafiya na su kansu
da kuma dabbobinsu, sai dai a nan
ina mai fatan cewar za ku ba da
daidaito gurin fadarra’ayoyin

al’umma ko na Kasashe ba tare da
ba da fifiko ga wata Kasa ba.

Ina fatan za ku sa ni a jerin
abokanku, kuma za ku rinka aiko
mani da wannan mujalla ta wata-
wata. Kuma don Allah ku aiko
mani da mujallarku ta watan Afrilu
da ta Mayu.

Wassalam, Naku

Auwal Muhammad Shehu

Sumaila LGA. Kano State

Zuwa ga Edita

Ina godiya da kofe na mujallar
magama da kuka aiko mani.
Dalilin rashin samun amsata shine
na taso daga Kaduna, yanzu ina
hedikwatarmu da take nan Abuja.
Wannan shi ya kawo jinkirin
samun mujallar a kan lokaci.

Abin yabo ne wannan dama da
kuka samu na wallafa wannan
mujalla. Wannan ya zo daidai
lokacin da mutane a Najeriya
musamman "yan Arewacin Kasar
nan da Musulmin musamman suke
da shakku a kan manufofin Amirka
a wannan Nahiyar da kuma
Kasashenta.

Ina fata wannan mataki zai ba da
damar ita Amirka ta wanke kanta
daga wasu zarge — zarge da ake yi
mata ta hanyar tallata manufofinta
da kuma irin tasirin da suke da su
ga al’'umomin Afirka da kuma
Nijeriya.

Ina kyantata zaton cewar
wannan mujalla za ta samu
karbuwa a Arewa inda yawancin
mutane suke da Kwazon karanta
harkokin yau da kullum.

Yanzu ya rataya a wuyanku ku
tabbatar da cewar wannan mujalla
ta samu yaduwa zuwa kowane
saKo in dai akwai masu karanta ta,

kuma ku rika neman ra’ayoyin
masu karatu a kowane lokaci.

Ina godiya da kofe wanda kuka
aiko mani, ina fata za ku ci gaba da
aiko mani amma ta sabon adireshin
da na rabuta.

Ina fatan kuma zan rika aiko
maku da rahotanni da rubuce loto—
loto.

Nuhu Maishanu,

Nipost,

Abuja.

Zuwa ga Edita,

Na rubuto wannan wasiKar ne,
domin in shaida maka cewa na
sadu da mujallar Magama ta watan
Afrilu/Mayu 2003.

Mujallar ta Karfafa mana zuciya
wajen karatun fannin raya Kasa na
yankunan Karkara.

Ina bukatar ku ci gaba da aiko
mani da wannan muhimmiyar
mujalla, musamman zuwa ga
sashen ilimin yaKi da jahilci. Ga
adireshinmu na e-mel:

Samidangulbi@yahoo.co.UK

Huta Lafiya

Sani Musa Dangulbi

Talata Mafara.

Zuwa ga mujallar Magama,

Gaisuwa mai yawa tarc da fatan
alheri. Bayan haka ni dai na
karanta mujallar MAGAMA don
yadda take tsage gaskiya dangane
da batutuwa ko da kuwa sun shafi
ita hukumar Kasar Amirka wadda
da yawunta ake buga wannan
mujallar.

Ra’ayina dai game da ita shine
tana fadakar da mu mutanen Afirka
ta Yamma ko Nijeriya mu fahimci
yadda ita Kasar ke KoKarin ceto dan
Adam daga kangin duniya, mulkin

mallaka da muzantawa, kamar
yadda yake faruwa a Kasar Iraq
lokacin mulkin Saddam Hussein.
Ina fata za a ci gaba da aiko mini da
mujallar MAGAMA.

Bayan haka shirye nake idan
kuna bukatar wata gudummawa
daga gare ni a matsayina na dan
jarida a nan jihar Yobe, to shirye
nake in baku a rubuce.

Na gode Allah ya taimake mu.

Umar Muhammad, Gaidam

Edita,

Bayan gaisuwa da fatan kuna
lafiya amin. Allah ya sa haka amin.

Gaskiya na dade ina son in
rubuto maku wasika amma Allah
bai nufa ba sai wannan lokacin.
Duk da Kasancewata sabon mai
rubutowa, ba wai yana nufin sabon
mai karatu ba ne. Don haka don
Allah kada a jefa mani wasiKa a
kwandon shara.

Ban taba samun nawa kwafi ba,
daga hannun wannan ofis, sai dai in
ara. Idan kuma na dan yi ma
wanda ke ara mani wani laifi sai ya
amshe abarsa.

Na so in samu ’yar takardar nan
da kuka ce a yage a rubuto maku,
amma abun ya buwaya.

Daga Karshe, ina mai jinjina
maku a kan wayar da kan al’'umma

Idan ka samu mujallar Magama,
muna bukatar ra’ayinka game da ita.

a kan al’murra masu daure kai
dangane da wannan Kasa ta Amirka
da kuma sauran Kasashen duniya.
Don haka, muna dada godiya a kan
taimakon da Kasar Amirka ke ba
wa Kasarmu Nijeriya. Da fatan za
ku saka ni cikin masu karatun
wannan mujalla mai farin jini,
kuma zan kasance cikin wadanda
za a rika aiko ma da ita a kowane
wata.

Idan za a aiko mani da wannan
mujalla, to sai a yi amfani da
adireshin da na rubuta a sama.

Ina fatar Allah ya Kara maku
hikima da basira da juriya da haKuri
mai yawa, amin.

Abubakar Balarabe

Ruwan — Dorowa.

Jihar Zamfara.

Edita,

Na rubuto wannan ne don in
nuna jin dadina bisa ga mujallarku
da na gani mai suna MAGAMA. A
gaskiya na yi matuKar jin dadi da
gamasuwa dangane da abubuwan
da take bayani.

Don haka zanyi matuKar farin
cikin in har za ku rika aiko mini da
ita wannan mujalla.

Balarabe S. Usman

Zuwa ga Edita,

Gaisauwa tare da fatan kana
lafiya tare da dukan ma’aikatan
wannan Mujalla, Allah Ya sa haka,
amin, summan amin.

Na rubuto muku wannan wasiKar
ne, sakamakon ganin Mujallarku ta
Magama a hannun wani.

Na karanta, na Karu Kwarai ta
fannin abubuwa da yawa na
al’amuran duniya da kuma halin
rayuwa. Ina mai nuna farin cikina
a kan manufar wannan Mujalla ta
Magama.

Ra’ayina a nan shi ne , ina mai ba
ku shawara da cewa don Allah ku
ware wani shafi daya ko biyu da za
su rika kunsar ra’ayoyin makaranta.

Kuma ina so ku rika wayar da
kan jama’a a kan addinai daban-
dabam, musamman ma addinin
Musulunci da Kirista, shi ma zai
Kara sa fahimtar junanmu,
musamman a wannan Kasar tamu.
Kuma ina son ku sa ni a cikin jerin
wadanda kuke aika wa da
mujallarku domin mu ba mu ganin
wannan mujallar a Bakori don sai
da na je Kaduna na gan ta.

Mu ma mutanen karkara muna
son sanin mujallarku.

Musa Lawal Daudawa

Kaduna. Bakori.
Jihar Kaduna. Jihar Katsina.
r----------------------------------------1
RA’AYINKA I
Yaya kake bukatar mu rika aiko maka I
da mujallar Magama?............................ I

Ka aiko mana da dukan bayanai ta :
wayar e-mail ko kuma akwatin gidan waya I
mai lamba: 5760 Garki, Abuja. I

|

e-mail zuwa ga edita: smabuja@pd.state.gov

®

